
చతుర్థాశ్వాసము










	చ.	
ఉపరిరతిప్రయాసముల నుబ్బిన ఘర్మజలోర్మిశీకర

వ్యపనయబుద్ధి నంగనలు, వారిరుహాకరవారి నుల్లస

ద్విపులకుచద్వయీలిఖితవిస్ఫురితాగరుపత్రవల్లికా

స్నపన మొనర్చి కల్మషము సౌరభముం గలిగింతు రప్పురిన్.



	 266





	సీ.	
మెఱచి పోవని తీవమెఱపులు రతికేళి

కలికి రాచిలుకలు పలుక నేర్చు,

బంగారు ప్రతిమలు ప్రాణంబు లెసఁగిన

చిత్రరూపంబులు, చిత్తభవుని

మోహనాస్త్రంబులు, ముదితలై చరియించు

చంద్రరేఖలు, మహీస్థలి నటించు

కల్పవల్లులు, పులుకడిగిన ముత్తెంపు

తళుకులు, శృంగారకళల చెలులు,



	 





	తే.	
కన్ను లార్చెడు వేలుపుకన్య, లొఱపు

దెలుపు మెత్తని మణిశలాకలు, విలాస

సీమ లనఁ గామకేళి పిచిత్రగతుల

వాసి కెక్కుదు రప్పురి వారసతులు.

	చ.	
తనపగవారిలోఁ గొనిన తప్పున కప్పుర (?) నాథుఁ డాద్యులం

బెనుపగు కింక సంకెలలఁ బెట్టిన భీతిగఁ గన్కనిం గనీ

కనముల ముట్టి గిట్టెడునుగైవడి నెందు నమందబృంహిత

ధ్వనులు దలిర్ప నొప్పు మదవారణమల్ జయకారణంబులై.

	చ.	
వెసఁ గదలించి హో! యనిన వ్రేల్మిడిలోనన నిల్చుఁ గంధరం

బుసుమక బిట్టదల్చినను భోరన సాగరమైన దాఁటు బ

ల్వసమున ఱాఁగలం దఱిమి వాగె వదల్చినఁ జువ్వనం జవం

బెసఁగఁగ గాలి మీఱు భువి నెన్నిక కెక్కిన ఖర్తులాణముల్.

	సీ.	
సంతతభువనప్రశస్తసంచారులు

సత్కులగోత్రవిస్తారశీలు,

"https://te.wikisource.org/w/index.php?title=పుట:Shriiranga-mahattvamu.pdf/361&oldid=340381" నుండి వెలికితీశారు

